
Darlithwyr/Uwch-ddarlithwyr (Peirianneg Gemegol, Gwyddor Deunyddiau a Pheirianneg, Peirianneg Drydanol ac Electronig (Awtomeiddio) ar gyfer Cyd-sefydliad Addysg gyda Phrifysgol Dechnegol Nanjing

	Cyfadran:
	Y Gyfadran Gwyddoniaeth a Pheirianneg

	Adran/Pwnc:
	Peirianneg Gemegol/Gwyddor Deunyddiau a Pheirianneg/Peirianneg Drydanol ac Electronig (Awtomeiddio)

	Cyflog:
	£38,205 i £44,263 y flwyddyn, ynghyd â buddion USS

	Oriau gwaith:
	Amser Llawn

	Contract:
	Swydd barhaol yw hon 

	Lleoliad:
	Bydd deiliad y swydd yn gweithio ar Gampws y Bae Prifysgol Abertawe, a bydd ymweliadau addysgu ac ymchwil dwys â Tsieina yn ofynnol.



	Cyflwyniad
	Er mwyn cyflawni ei huchelgais cynaliadwy o fod yn un o'r 30 o brifysgolion gorau, mae angen ar Brifysgol Abertawe weithlu â'r sgiliau amrywiol angenrheidiol i sicrhau ei bod yn gallu cyflawni rhagoriaeth mewn ymchwil, addysgu, dysgu a phrofiad ehangach y myfyrwyr ac i fod yn bwerdy ar gyfer economi'r rhanbarth ac yn rhyngwladol. 

            Campws y Bae Prifysgol Abertawe                     Prifysgol Dechnegol Nanjing
Gweledigaeth Prifysgol Abertawe yw gweddnewid bywydau pobl, a'u dyfodol, drwy ddarparu amgylchedd academaidd rhagorol ynghyd â chydbwysedd rhagorol rhwng ymchwil ac addysgu o'r radd flaenaf, gan ysgogi effaith sy'n cael ei galluogi drwy gydweithredu mewn ffordd effeithiol yn rhanbarthol ac yn fyd-eang.
Gyda'n canolfannau ymchwil o'r radd flaenaf a buddsoddiad gwerth mwy na £500m yn isadeiledd newydd Campws y Bae, mae'r Gyfadran Gwyddoniaeth a Pheirianneg ym Mhrifysgol Abertawe'n amlwg fel un o'r canolfannau gorau ar gyfer rhagoriaeth yn y wlad. Mae ein hamgylchedd ymchwil ac addysgu rhagorol yn cefnogi meysydd ymchwil ac addysgu o bwys cenedlaethol a rhyngwladol ar draws amrywiaeth eang o’r Gwyddorau Ffisegol a Pheirianneg. 
Mae'r gyfadran yn gwneud cyfraniad cryf at wireddu strategaeth ryngwladol y Brifysgol ac yn mynd ati i atgyfnerthu ei harlwy addysg drawswladol. Mae’r cais llwyddiannus i sefydlu Cyd-sefydliad Addysg gyda Phrifysgol Dechnegol Nanjing wedi arwain at gydweithrediad rhyngwladol o bwys, sy'n adeiladu capasiti mewn addysgu, ymchwil ac arloesi gan groesawu ei garfan gyntaf o fyfyrwyr israddedig ym mis Medi 2025.
Mae Cyd-sefydliad Addysg  Prifysgol Abertawe a Phrifysgol Dechnegol Nanjing yn cynnwys gradd israddedig a gradd meistr a addysgir mewn peirianneg gemegol, gwyddor deunyddiau a pheirianneg a pheirianneg drydanol ac electronig (awtomeiddiad), a rhaglen PhD. Mae angen Darlithydd i addysgu ar y rhaglen israddedig ac ôl-raddedig, goruchwylio myfyrwyr PhD a chynnal ymchwil gydweithredol â chydweithwyr ym Mhrifysgol Dechnegol Nanjing. Mae enghreifftiau o feysydd ymchwil gydweithredol yn cynnwys cynaliadwyedd, adnoddau, technolegau ynni, llwybrau i sero net ac ymagweddau rhyngddisgyblaethol at brosesau a deunyddiau lle y bo'n berthnasol.



Tudalen 2 o 3

	Gwybodaeth gefndirol 
	Sefydlwyd Prifysgol Abertawe ym 1920 ac mae newydd ddathlu ei chanmlwyddiant o gael effaith yn lleol, yn genedlaethol ac yn rhyngwladol. Mae'n brifysgol â dau gampws, dan arweiniad ymchwil, gyda dros 20,000 o fyfyrwyr. Mae Prifysgol Abertawe wedi cael cryn dipyn o lwyddiant mewn ymchwil a thwf yn nifer y myfyrwyr yn ystod y blynyddoedd diwethaf. Yn 2015, agorodd Prifysgol Abertawe Gampws y Bae, gan fuddsoddi'n helaeth mewn technolegau a labordai blaenllaw ar gyfer ymchwil ac addysgu.
Mae gan y Gyfadran Gwyddoniaeth a Pheirianneg amgylchedd ac isadeiledd ymchwil rhagorol i gynnal gwaith ymchwil o bwys cenedlaethol a rhyngwladol ym meysydd y Gwyddorau Ffisegol a Pheirianneg. Mae Peirianneg yn Abertawe ar flaen y gad ym meysydd pwysigrwydd strategol i'r wlad a'r byd, gan gynnwys peirianneg awyrofod, ynni gwyrdd, storio ynni, technoleg lled-ddargludyddion, peirianneg gyfrifiadol, deunyddiau a gweithgynhyrchu. Mae ein perthynas strategol â diwydiannau yn y meysydd hyn a rhai eraill yn arwain ymchwil o'r radd flaenaf ym maes peirianneg.   Yn y Fframwaith Rhagoriaeth Ymchwil (REF) diweddaraf yn 2021, barnwyd bod 90% o allbynnau ymchwil ein staff academaidd yn arwain y ffordd yn fyd-eang (4*) neu'n rhagori'n rhyngwladol (3*). Yn ogystal, roedd ein hincwm ymchwil blynyddol cyfartalog o £26.4m wedi cynyddu 120% o’i gymharu â'r REF blaenorol yn 2014, ac roedd y niferoedd a oedd wedi cwblhau PhD wedi cynyddu 59% hefyd. Mae Peirianneg yn y Gyfadran yn meddu ar fedal Dyfarniad Arian ATHENA, sy'n cydnabod ei hymrwymiad i gydraddoldeb rhywiol. 
Mae'r cais am Gyd-sefydliad Addysg â Phrifysgol Dechnegol Nanjing wedi'i ategu gan ymchwil gref a chyflenwol a gweithgareddau addysgu rhwng tair disgyblaeth gydweithredol: Peirianneg Gemegol, Gwyddor Deunyddiau a Pheirianneg, a Pheirianneg Drydanol ac Electronig / Awtomeiddio. 
Y prif bwyslais ar gyfer yr ymgeisydd llwyddiannus fydd cyflawni rhagoriaeth ymchwil, llunio cyhoeddiadau sy'n arwain y ffordd yn fyd-eang, sicrhau cyllid cystadleuol a chreu effaith yn y byd go iawn. Rydym yn gwahodd ceisiadau gan ymgeiswyr brwdfrydig iawn sydd ag arbenigedd ymchwil cryf ym meysydd adnoddau cynaliadwy, natur gylchol a storio ynni er mwyn hyrwyddo meysydd technolegau sero net. Rydym yn awyddus i ymgeiswyr adeiladu ar arbenigedd presennol ein cyfadran. Bydd gan ddeiliad delfrydol y swydd hanes cryf ar lefel genedlaethol a rhyngwladol a bydd yn llwyddo i sefydlu ei raglen ymchwil annibynnol gydweithredol ag effaith uchel, gan gynnwys gyda chydweithwyr ym Mhrifysgol Dechnegol Nanjing. 
Mae rhagor o fanylion ar gael yma: http://www.swansea.ac.uk/chemical, https://www.swansea.ac.uk/materials/, and https://www.swansea.ac.uk/electrical/ 
Cynlluniwyd y Cyd-sefydliad Addysg i greu perthynas synergaidd ar draws gweithgareddau addysgu, ymchwil ac arloesi wedi'u seilio ar raglenni cynhwysfawr o safon uchel ar lefelau israddedig, ôl-raddedig a addysgir a doethurol (PhD). Mae pob un o'r tair disgyblaeth sy'n cydweithredu wedi datblygu rhaglen 4+0 pedair blynedd o hyd lefel Baglor israddedig a addysgir ar y cyd, a rhaglen 3+0 tair blynedd o hyd ar lefel Meistr a addysgir ar y cyd. Mae'r dyfarniadau'n raddau dwbl lle gall myfyrwyr raddio gyda dyfarniad gan y ddau sefydliad. Hefyd wedi'i gynnwys yn y cais am Gyd-sefydliad Addysg y mae rhaglen PhD dyfarniad sengl lle bydd myfyrwyr yn astudio ar gampws Nanjing a'u goruchwylio gan ddefnyddio ymagwedd tîm (gydag o leiaf ddau oruchwyliwr yn Abertawe), gan dderbyn dyfarniad PhD gan Abertawe os byddant yn llwyddiannus.
Mae cynnwys rhaglen PhD yn creu platfform i ddatblygu cydweithrediad ymchwil cryf rhwng y prifysgolion a chreu diddordeb sylweddol drwy fforymau ymchwil a drefnir sy'n meithrin cysylltiadau cryf ar draws y gymuned academaidd. Mae Prifysgol Abertawe a Phrifysgol Dechnegol Nanjing yn aelodau o Gonsortiwm Prifysgolion o Safon Fyd-eang 20+20 y DU-Jiangsu. Amcanion y consortiwm yw datblygu cydweithrediadau ymchwil o'r radd flaenaf sy'n creu cyfleoedd ar gyfer arian sefydlu, ymchwilwyr gwadd a chanolfannau hyfforddiant doethurol posib i gynnig fframwaith i gynyddu gweithgarwch ymchwil gydweithredol â Phrifysgol Dechnegol Nanjing sy'n sail i lwyddiant hirdymor y Cyd-sefydliad Addysg.
Mae rhagor o wybodaeth ar gael am Gonsortiwm Prifysgolion o Safon Fyd-eang 20+20 y DU-Jiangsu yma:  https://ukjs2020.com/about-us
I helpu i gynnig ffocws cychwynnol ar gyfer fforymau ymchwil parhaus, mae'r partneriaid wedi penderfynu  dilyn themâu ymchwil sy'n cyd-fynd â Nodau Datblygu Cynaliadwy’r Cenhedloedd Unedig. Bydd y thema gyntaf, ac efallai’r thema ddiffiniol, yn cynnwys ymchwil sylfaenol a chynyddol i dechnolegau ynni cynaliadwy a llwybrau i sero net. Mae ymchwil ynni yn bwysig yn fyd-eang wrth liniaru effeithiau newid yn yr hinsawdd a bydd cyd-fenter drwy'r Cyd-sefydliad Addysg yn galluogi academyddion blaenllaw yn Tsieina a'r DU i gydweithredu ar ymchwil ynni sy'n cael effaith fawr.
Croesewir ymholiadau anffurfiol a dylid eu cyfeirio at yr Athro Jiawei Wang, Dirprwy Ddeon JEI gyda Phrifysgol Dechnegol Nanjing -  jiawei.wang@abertawe.ac.uk

	Llwybrau Gyrfa Academaidd
	Dyluniwyd cynllun y Llwybrau Gyrfa Academaidd i sicrhau bod cryfderau academaidd, boed mewn ymchwil, addysgu, profiad ehangach y myfyrwyr, arweinyddiaeth, neu arloesi ac ymgysylltu, i gyd yn cael eu cydnabod, eu datblygu, eu gwerthfawrogi a'u gwobrwyo mewn modd priodol. Ceir tri llinyn academaidd uwch: Addysgu ac Ysgolheictod Uwch; Ymchwil Uwch; ac Arloesi ac Ymgysylltu Uwch. 
Gallai'r swydd hon fod ar y llwybr gyrfa Ymchwil Uwch. Mae amcanion y Llwybrau Gyrfa Academaidd wedi'u rhestru isod. 
Am ragor o wybodaeth am Lwybrau Gyrfa Academaidd, cliciwch yma.  Mae'r rhain yn darparu lefelau perfformiad dangosol ar gyfer yr holl staff academaidd, a chânt eu defnyddio drwy gydol y broses recriwtio. Lle ceir dangosyddion rhifiadol, caiff y rhain eu hasesu gan roi sylw i'r cam gyrfaol, yr oriau gwaith ac ymrwymiadau eraill.  Gall y rhain gynnwys amgylchiadau personol neu weithgareddau sy'n ymwneud â gwaith y tu allan i'r byd academaidd, er enghraifft, mewn lleoliad diwydiannol.  Mae croeso i chi nodi amgylchiadau unigol perthnasol megis saib yn eich gyrfa, cyfnodau o wyliau neu ar secondiad, neu absenoldebau eraill, y dylid eu hystyried, a sut mae'r rhain wedi effeithio ar ddatblygiad eich gyrfa. 

	Prif Ddiben y Swydd: Ymchwil Uwch

	1. Allbynnau a Gweithgareddau Ymchwil: Datblygu a rhaeadru allbynnau ymchwil mewn cyhoeddiadau o safon neu gyfryngau eraill.
2. Prosiectau a Grantiau Ymchwil: Sicrhau adnoddau i fod yn sail i weithgareddau ymchwil a chyfrifoldeb am ddylunio, cynllunio a rheoli rhaglen gynaliadwy o ymchwil ac ymgymryd ag ymchwiliadau gwreiddiol o fewn terfynau amser a chyllidebau cytunedig. Dylid datblygu rhai ceisiadau am grantiau gyda chydweithwyr ym Mhrifysgol Dechnegol Nanjing.
3. Parch: Cydnabyddiaeth am gyfraniad at y ddisgyblaeth drwy wneud cyfraniad personol at ddatblygiadau ymchwil.
4. Goruchwylio a Datblygu Myfyrwyr Ymchwil Ôl-raddedig: Cyfrifoldeb am oruchwylio myfyrwyr ymchwil ôl-raddedig yn effeithiol. Bydd disgwyl i chi oruchwylio myfyrwyr PhD ym mhartneriaeth y Cyd-sefydliad Addysg.

	Rheoli
	5. Cyfrannu at ein Gweithgareddau: Cyfranogi wrth lunio penderfyniadau'r Gyfadran neu'r Brifysgol a chyfrannu at weithgareddau y tu hwnt i ymrwymiadau ymchwil, addysgu neu ysgolheictod uniongyrchol.
6. Cymryd rhan mewn Gweithgareddau Proffesiynol: Ymwneud â gweithgareddau proffesiynol sy'n berthnasol i'r ddisgyblaeth, drwy rwydweithio mewn cynadleddau neu ymwneud â grwpiau allanol.
7. Rheoli eich hun ac eraill: Cefnogi a galluogi datblygiad cydweithwyr, myfyrwyr a/neu eich hun. 

	
Addysgu ac Ysgolheictod
	8. Addysgu ac Adolygu: Gweithio'n effeithiol i addysgu, asesu a sicrhau ansawdd modiwlau neu gydrannau cyfatebol eraill ym Mhortffolio'r Cyd-sefydliad Addysg o gyrsiau a addysgir.  Adolygu cynnwys a deunyddiau cyrsiau, a datblygu, dylunio a diweddaru deunyddiau yn unol â safonau ansawdd Prifysgol Abertawe a Phrifysgol Dechnegol Nanjing.
9. Arloesedd ac Effaith Addysgu: Arloesedd addysgu sy’n seiliedig ar ymarfer sy’n gyfoes ac wedi’i lywio gan ymchwil ac ymarfer proffesiynol, ac sy'n gyson ag arferion addysgu a ddatblygwyd ar gyfer y Cyd-sefydliad Addysg. 
10. Datblygu Ymarfer: Bod yn gyfrifol am ddatblygu ymarfer addysgu personol.

	Dyletswyddau Cyffredinol
	11. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol. 
12. Cyflawni rôl a holl weithgareddau'r swydd yn unol â systemau rheoli a pholisïau diogelwch, iechyd a chynaliadwyedd Prifysgol Abertawe a Phrifysgol Dechnegol Nanjing, er mwyn lleihau risgiau ac effeithiau sy'n deillio o weithgarwch y swydd
13. Sicrhau bod rheoli risg yn rhan annatod o unrhyw broses benderfynu, drwy sicrhau cydymffurfiaeth â Pholisi Rheoli Risg y Brifysgol.

	Tystiolaeth nodweddiadol:

	Cymwysterau

	1. PhD mewn maes pwnc perthnasol neu radd a phrofiad neu gymhwyster proffesiynol perthnasol 
	PhD mewn maes pwnc perthnasol 

	2. Cymhwyster addysgu cydnabyddedig neu gyfwerth neu ymrwymiad i’w gyflawni
	Os nad oes gennych gymhwyster addysgu cydnabyddedig, bydd angen tystiolaeth o ymrwymiad i weithio tuag at Gymrodoriaeth yr Academi Addysg Uwch neu gymhwyster cyfwerth.

	Ymchwil Uwch

	3. Hanes o gyflawni allbynnau ymchwil a’u lledaenu mewn cyhoeddiadau o safon neu gyfryngau eraill.
	Pedwar allbwn o safon rhagoriaeth ryngwladol, neu’r gallu i gyflawni hyn o fewn cyfnod o 5 mlynedd.

	4. Tystiolaeth o lwyddo neu feddu ar y potensial i lwyddo i sicrhau adnoddau i ategu gweithgarwch ymchwil wreiddiol.
	Ceisiadau am grantiau ymchwil fel Prif Ymchwilydd neu Gyd-ymchwilydd neu ddangos sut byddwch yn cyflawni hyn, gydag o leiaf un dyfarniad llwyddiannus o fewn tair blynedd. 

	5. Cydnabyddiaeth am gyfraniad at y ddisgyblaeth.
	O leiaf un cyflwyniad mewn cynhadledd â chyrhaeddiad cenedlaethol neu ryngwladol o fewn cyfnod o 3 blynedd 

	6. Tystiolaeth o ddangos cyfranogiad mewn goruchwylio ymchwil ôl-raddedig effeithiol, neu’r gallu i wneud hynny.
	Cefnogi a/neu fentora myfyrwyr neu eraill 

	Addysgu craidd

	7. Tystiolaeth o addysgu, asesu ac adolygu modiwlau neu gydrannau eraill o’r portffolio a addysgir yn effeithiol, neu o'r gallu i wneud hyn.
	- adborth addysgu da a/neu drwy ddilyniant gwell neu gadw myfyrwyr yn well 
– Gweithredu fel tiwtor effeithiol neu oruchwylio prosiectau myfyrwyr yn llwyddiannus.
– Ymrwymiad i addysgu arloesol a datblygiad proffesiynol parhaus

	Rheoli Craidd

	8. Cyfrannu'n weithredol at benderfyniadau a gweithgareddau mewn uned neu sefydliad academaidd, y tu hwnt i ymrwymiadau ymchwil ac addysgu personol. 
	Enghreifftiau sy'n dangos cyfraniad ac effaith personol.

	Penodol i'r Pwnc

	9. Bod yn gweithio tuag at statws Peiriannydd Siartredig neu feddu arno
	Statws CEng neu ddisgrifiad o gynnydd tuag at statws CEng

	10. Ymchwil ragorol ym meysydd adnoddau cynaliadwy, natur gylchol a storio ynni er mwyn hyrwyddo meysydd technolegau sero net
	Disgrifiad o yrfa hyd yma yn y cais

	11. Cefndir a/neu brofiad mewn Peirianneg Gemegol, Gwyddor Deunyddiau a Pheirianneg, neu Beirianneg Drydanol ac Electronig (Awtomeiddiad)
	Disgrifiad o yrfa hyd yma yn y cais

